
Ágrip  
 

Árið 2007 hófst vöktunarverkefni á lífríki og vatnsgæðum Þingvallavatns á vegum 

Umhverfisstofnunar, Landsvirkjunar, Orkuveitu Reykjavíkur og Þjóðgarðsins á Þingvöllum. 

Um er að ræða árlega sýnatöku og mælingar og er vöktuninni skipt í þrjá meginverkþætti. 

Náttúrufræðistofa Kópavogs hefur séð um verkþátt nr. 2 sem beinist að lífríki og efna- og 

eðlisþáttum í vatnsbolnum. Árið 2009 var gagna aflað samtímis á þremur stöðvum úti í vatninu í 

maí, júlí, ágúst og október. Að auki var gagna aflað á tveimur stöðvum við efra og neðra útfall 

vatnsins á tímabilinu marsïdesember. Framkvæmd verkefnisins gekk samkvæmt áætlun.  

 

Vatnshiti mældist 4,3ï10,9º C yfir allt tímabilið. Vísbendingar voru um mjög veik hitaskil í 

vatninu í júlí á 12ï17 m dýpi (2° C fall á 5 m dýptarkafla). Sýrustig mældist 7,17ï8,97 pH og 

uppleyst súrefni 11,5ï15,1 mgO2/l og að meðaltali 12,3 mgO2/l (± 0,08 st.sk.). Súrefnismettun 

var mikil, 99ï132% og að meðaltali 107% (± 0,7). Rafleiðni mældist 70ï78 µS/cm og 75 µS/cm 

(± 0,2) að meðaltali yfir allt tímabilið.  

 

Alls voru greindar 72 tegundir og hópar af svifþörungum. Líkt og árin 2007 og 2008 voru 

kísilþörungar ríkjandi, með fjöldahlutdeild 19ï84% og lífþyngdarhlutdeild 67ï99%. 

Langalgengastar voru stórvöxnu tegundirnar Asterionella formosa, Aulacoseira islandica f. 

curvata og A. islandica og er það í samræmi við gögn frá 2007ï2008 og sjöunda og áttunda 

áratugnum. Magn blaðgrænuïa úti í vatninu mældist 0,30ï5,04 µg/l og að meðaltali 2,45 µg/l (± 

0,211, n = 48) og var svipað og árin 2007 og 2008. Langmest þörungamagn mældist í maí og 

einkanlega í október, en minnst í júlí og ágúst, og endurspeglaðist þetta vel í sjóndýpinu, sem 

var mest í byrjun júlí (12,0ï12,5 m) og lok ágúst (12,5 m) og minnst í maí (7,5ï8,5 m) og 

október (7,0ï7,2 m). Framangreint munstur fellur vel að niðurstöðunum frá 2007, 2008 og eldri 

svifþörungamælingum og staðfestir að frumframleiðsla í Þingvallavatni er tvítoppa með 

hámörkum snemma vors og síðla hausts. 

 

Viðbótar mælingar á magni blaðgrænuïa á tveimur stöðvum í útfalli vatnsins á tímabilinu marsï

desember benda til þess að hámark í frumframleiðslu þörunga sé að finna bæði fyrr um vorið og 

seinna um haustið heldur en mælingar á stöðvunum þremur úti í vatninu hafa gefið til kynna.  

 

Greindar voru sjö tegundir og tegundahópar af sviflægum krabbdýrum, þ.e. vatnaflærnar gárafló 

(Alonella nana), hjálmfló (Acroperus harpae), ranafló (Bosmina coregonii), kúlufló (Chydorus 

sphaericus) og halafló (Daphnia galeata), auk þriggja tegunda af árfætlum, þ.e. dílategund 

(Diaptomus) og augndíli (Cyclops tegundir). Þéttleiki fullorðinna svifkrabba lék á bilinu 8ï154 

dýr/10 l yfir allt tímabilið og var að meðaltali 97 dýr/10 l (± 15,1). Eins og fyrri ár var mest um 

fullorðin dýr síðsumars og um haust en sviflirfur náðu hámarki um vor og aftur seint um haust. Í 

maí og júlí voru árfætlur ríkjandi en í ágúst og október ríktu halaï og ranaflær. Af þyrildýrum 

greindust 15 ættkvíslir og hópar og mældist þéttleiki dýranna 936 dýr/10 l (± 93,3) yfir allt 

tímabilið. Í maí og júlí voru spaðaþyrlur (Keratella cochlearis) og fjaðraþyrlur (Polyarthra) 

mest áberandi, en í ágúst og október bar mest á skottþyrlum (Trichocerca) og slóðaþyrlum 

(Filinia terminalis) ásamt spaðaï og fjaðraþyrlum.  

 

Vatnsgæði úti í vatnsbol Þingvallavatns árið 2009 voru í góðu samræmi við ákvæði í reglugerð 

nr. 650/2006 um framkvæmd verndunar vatnasviðs og lífríkis Þingvallavatns, nema hvað varðar 

magn blaðgrænuïa. Af 48 þörungasýnum voru 67% innan viðmiðunarmarka fyrir hæsta 

vatnsgæðaflokk (flokk A, sbr. reglugerð nr. 796/1999), en skv. reglugerð nr. 650/2006 ættu öll 

sýni að falla í flokk A. Mælingar í útfalli vatnsins í marsïdesember gefa hins vegar tilefni til að 

ætla að þörungamagnið skríði mun oftar yfir viðmiðið fyrir vatnsgæðaflokk A. Ganga þarf úr 

skugga um þessa vísbendingu með mælingum úti í vatninu á tímabilinu nóvemberïapríl. 

Summary 
 

In year 2007 a monitoring programme was started to assess chemical and biological quality of 

Lake Þingvallavatn Iceland. The programme is run by The Environment Agency 

(Umhverfisstofnun), The National Power Company (Landsvirkjun), Reykjavík Energy 

(Orkuveita Reykjavíkur) and The Thingvellir Natinal Park (Þjóðgarðurinn á Þingvöllum).  

 

There are three major work tasks in the programme: 1) Physico- chemical factors in inlet and 

outlet water, executed by Institute of Earth Sciences (Jarðvísindastofnun), 2) Biological and 

physicoï chemical factors in the pelagic habitat, executed by Natural History Museum of 

Kópavogur (Náttúrufræðistofa Kópavogs) and 3) Fish populations, executed by Freshwater 

Fisheries Institute (Veiðimálastofnun). In this report, results from work task no. 2 are given for 

the third year of sampling, 2009, based on field work in the pelagic habitat in May 18, July 7, 

August 27 and October 13. Additional sampling of chlorophyllïa was carried out during 

MarchïDecember 2009 at the outlet of the lake. 

 

Lake temperature measured 4.3ï10.9º C, highest on August 27 (9.2 ± 0.07º C, mean ± s.e.m.) 

and lowest on May 18 (4.7 ± 0.10º C). A very weak thermocline (0.4° C m
-1
) was observed at 

12ï17 m depth in july 2009. Acidity measured 7.17ï8.97 pH, dissolved oxygen 11.5ï15.1 

mgO2/l (12.3 ± 0.08 mgO2/l) and oxygen saturation was 99ï132% (107% ± 0.7). Conductivity 

measured 70ï78 µS/cm (75 ± 0.2 µS/cm).  

 

In all, 72 species and species groups of phytoplankton were identified. Diatoms were far the 

most dominant group, with a contribution by number of 19ï84% and a contribution by biomass 

of 67ï99%. Asterionella formosa, Aulacoseira islandica f. curvata and A. islandica (O. Müller) 

were by far the most common species. Chlorophyllïa in the pelagic habitat measured 0.30ï5.04 

µg/l (2.45 ± 0.211, n = 48), peaking in May and especially October. The chlorophyll pattern was 

reflected in transparancy, with Secchi depth measuring overall 7.0ï12.5 m, being highest on 

August 27 (12.5 m) and lowest on October 13 (6.0ï7.5 m). Measurements of chlorophyll in the 

lake outlet during MarchïApril and NovemberïDecember indicate that peaks in primary 

production may be earlier in spring and later in autumn than anticipated by measurements 

obtained from pelagic stations during MayïOctober. 

 

Seven species and genuses of crustacean zooplankton were identified; Alonella nana, Acroperus 

harpae, Bosmina coregonii, Chydorus sphaericus, Daphnia galeata, Diaptomus sp. and Cyclops 

spp. Densities were low in May (9 ind./10 l, geometric mean) and July (48 ind./10 l), but high in 

August (154 ind./10 l) and October (65 ind./10 l). Among rotifers, 13 genuses and species 

groups were identified. Densities were highest in July (1.671 ± 168 ind./10 l) and lowest in 

October (335 ± 59 ind./10 l). Keratella cochlearis and in particular Polyarthra sp. were the most 

abundant species.  

 

To sum up, in the year 2009 water quality in the pelagic habitat of Lake Þingvallavatn was high, 

complying with pristine conditions (category A) as stated in reg. no. 650/2006 for the protection 

of water quality and biota of Þingvallavatn, except for chlorophyllïa. Of 48 chlorophyll samples 

from the pelagic habitat, 67% fell within the criteria for water quality class A (Reg. no. 

796/1999), but as stated in reg. no. 650/2006, all samples from Lake Þingvallavatn and its 

catchment area should comply with class A. Morevoer, chlorophyll samples from the lake outlet 

in MarchïApril and NovemberïDecember indicate that the boundaries for water quality class A 

may be overrided to a greater extent than anticipated by measurements obtained from the 

pelagic stations during MayïOctober. More research is needed in the pelagic habitat during 

NovemberïApril to verify this. 

1. Inngangur 

Í þessari gagnaskýrslu er gerð grein fyrir framvindu og niðurstöðum fyrir árið 2009 í 

verkþætti nr. 2 á vegum Náttúrufræðistofu Kópavogs vegna vöktunar á lífríki og 

vatnsgæðum Þingvallavatns. Vöktunarverkefni í Þingvallavatni hófst vorið 2007 þegar 

Umhverfisstofnun, Landsvirkjun, Orkuveita Reykjavíkur og Þjóðgarðurinn á 

Þingvöllum gerðu með sér þar að lútandi samkomulag og samstarfssamning 

(Samstarfssamningur 2007, Samkomulag 2007). Vöktunin nær til lykilþátta í lífríki og 

efna- og eðilsfræði vatnsins og litið er svo á að hún sé mikilvægt tæki varðandi verndun 

á vistkerfi Þingvallavatns.  

 

Um Þingvallavatn gilda lög (nr. 85/2005) ásamt reglugerð (nr. 650/2006) sem skírskota 

sérstaklega til verndunar á vatninu og vatnasviði þess. 

 

Meginmarkmið vöktunarinnar er að kortleggja ástand og breytingar sem kunna að verða 

á lífríki og efna- og eðlisþáttum vegna hugsanlegra álagsþátta, jafnt af mannlegum sem 

náttúrulegum toga. Á meðal álagsþátta sem horft er til í þessu sambandi eru ofauðgun 

næringarefna, vatnsmiðlun, mengunaróhöpp og loftslagshlýnun.  

 

Vöktunin felur í sér endurteknar, staðlaðar athuganir til margra ára í því augnamiði að 

greina hugsanlegar breytingar á ástandi lykilþátta í vistkerfinu yfir lengri tíma. 

Notagildi gagnagrunnsins mun því aukast jafnt og þétt eftir því sem árin líða og gögn 

safnast fyrir.  

 

Vöktuninni er skipt í þrjá meginverkþætti og um hvern verkþátt sér framkvæmdaraðili í 

samræmi við þar að lútandi samning:  

 

1. Efna- og eðlisþættir í írennsli og útfalli. Jarðvísindastofnun Háskólans. 

2. Lífríkis- og efna- og eðlisþættir í vatnsbol. Náttúrufræðistofa Kópavogs.  

3. Fiskistofnar. Veiðimálastofnun.  

 

Náttúrufræðistofan kemur einnig að verkþætti nr. 3 ásamt Veiðimálastofnun, m.a. með 

sýnatöku á murtu á haustin.  

 

Áríð 2009 voru verkþættir nr. 1 og 2 framkvæmdir en ekki nr. 3, að murtuveiðum 

undanskildum á vegum Náttúrufræðistofunnar.  

 

Fyrir vöktunarverkefninu fer verkefnisstjórn sem skipuð er einum manni frá hverjum 

framkvæmdaraðila. Umhverfisstofnun er umsýsluaðili verkefnisins og sér um 

fjárhagslega umsýslu verkefna sem beinast að vöktun Þingvallavatns. Verkefnisstjórn 

ræður einn verkefnisstjóra sem hefur faglega þekkingu á lífríki Þingvallavatns. 

Verkefnisstjóri vöktunarverkefna fyrir árið 2009 var Hilmar J. Malmquist, 

Náttúrufræðistofu Kópavogs. 

 

Áður hafa niðurstöður frá fyrstu tveimur árum vöktunarinnar verið birtar í 

gagnaskýrslum (Eydís Salome Eiríksdóttir og Sigurður Reynir Gíslason 2008, 2009; 

Hilmar J. Malmquist o.fl. 2008, 2009; Ingi Rúnar Jónsson og Guðni Guðbergsson 2009; 

Ingi Rúnar Jónsson o.fl. 2009). 

2. Efni og aðferðir 

Í töflu 1 er gefið yfirlit yfir framkvæmd sýnatöku og mælinga á árinu 2009. Sýnastöðvar 

voru fimm talsins (mynd 1) og sýni tekin á mismunandi dýpi § stºĦvum 1ī3 (tafla 1).  

 

Farnar voru fjórar vettvangsferðir, í maí, júlí, ágúst og október, vegna mælinga á efna- 

og eðlisþáttum og sýnatöku á þörungum og dýrasvifi (tafla 1). Þá var farin 

vettvangsferð 6.ï7. október til veiða og sýnatöku á murtu.  

Sýnataka og mælingar á árinu 2009 voru að flestu leyti með svipuðu móti og árið 2008. 

Þó var bætt við stöð við útfallið á Steingrímsstöð (stöð nr. 5, mynd 1) til mælinga á 

eðlisþáttum og magni blaðgrænu-a. Ákvörðun um að bæta við þessari sýnastöð byggðist 

á grun um að sýni tekin á stöð 4 við útfallið á stíflumannvirkinu ofan við 

Steingrímsstöð, á 1,5 m dýpi, gæfu ekki raunsanna mynd af ástandi Þingvallavatns í 

heild, heldur endurspegluðu fremur ástandið í allra efstu lögum vatnsins. Vatnið sem 

kemur út um útfall Steingrímsstöðvar á stöð nr. 5 er aftur á móti tekið inn um botnlokur 

á 5-10 m dýpi fyrir utan stíflumannvirkið skammt frá stöð 4. Sýnatökudýpið á stöð nr, 5 

var 1,5 m. 

 

 

 

 

 

 

 

 

 

 

 

 

 

 

 

 

 

 

 

Tafla 1. Yfirlit yfir sýnatökur og mælingar á vegum Náttúrufræðistofu Kópavogs vegna 

vöktunar í Þingvallavatni árið 2009. Sjóndýpi var mælt á öllum þremur stöðvunum úti í 

vatnsbolnum. Á öllum stöðvum voru tekin sýni samdægurs og mælt í eitt skipti í hverjum 

eftirtalinna mánuða; maí, júlí, ágúst og október. 

4 5

Tegund sýnis Mælibreytur/Dýpi  5 m 10 m 25 m  1 m 5 m 10 m 25 m 35 m  5 m 10 m 25 m 35 m 1,5 m 1,5 m

Þörungasvif

Ósíað sýni, 3 lítrar Tegundagreining 

og talning
X X X X X X

Ósíað sýni, 1 lítri Blaðgræna-a X X X X X X X X X X X X X X

Dýrasvif

Síað sýni 

9 lítrar, 45 µm 

Tegundagreining 

og talning
X X X X X X X X X X X X X

Eðlisþættir

Fjölþáttamælir Vatnshiti X X X X X X X X X X X X X X

Sýrustig X X X X X X X X X X X X X X

Rafleiðni X X X X X X X X X X X X X X

Súrefni X X X X X X X X X X X X X X

2 31

Stöð

2.1 Efna- og eðlisþættir 

Mælingar á eðlisþáttum úti á vatninu voru framkvæmdar með fjölþáttamæli af gerðinni 

YSI 650MDS/6600 og notast við rúmlega 50 m langan kapal. Mælt var á dýptarsniðum 

frá yfirborði og niður að botni (stöðvar 1 og 2) eða niður á um 50 m dýpi (stöð 3). 

Eftirfarandi breytur voru mældar: vatnshiti (0,01º C upplausn, ± 0,15º C 

mælinákvæmni), sýrustig (pH 0,01 ± 0,2), rafleiðni (1 µS/cm, ± 0,5%), uppleyst súrefni 

(0,01 mgO2/l, ± 0,2%) og súrefnismettun (0,1%, ± 2%). Öll rafleiðnigildi voru leiðrétt 

fyrir 25° C.  

 

Sjóndýpi (rýni, skyggni) í vatninu var mælt á hefðbundinn hátt með hvítum Secchi 

diski, 30 cm í þvermál. Rýni (m) var skráð á hverri stöð sem meðaltal þriggja til sex 

mælinga (mælt þegar diskurinn hverfur sjónum við að síga niður og þegar hann birtist 

aftur þegar hann er dreginn upp). Náið samband er á milli rýnis og þörungamagns og 

eða magns annarra sviflægra agna. 

 

Mælingar á eðlisþáttum á stöð 4 fóru fram við efra útfall vatnsins ofan af stíflugarði 

Steingrímsstöðvar á um 1,5 m dýpi og notaður fjölþáttamælir af gerðinni YSI Model 63 

(sama mælinákvæmni og greint er frá hér að framan). Þar voru vatnssýni einnig tekin til 

mælinga á magni blaðgrænuïa. Á stöð 5 við neðra útfall vatnsins úr Steingrímsstöð var 

staðið eins að mælingum og á stöð 4 og tekið vatnssýni til mælinga á blaðgrænu á um 

0,5 m dýpi. 

Mynd 1. Fimm sýna- og mælistöðvar á vegum Náttúrufræðistofu Kópavogs vegna 

vöktunar í Þingvallavatni árið 2009. Hnit stöðva; nr. 1 (N64°13,64' V21°07,53'), nr. 2 

(N64°11,52' V21°08,60') og nr. 3 (N64°09,11' V21°04,73'). Stöðvar í svörtum lit 

(punktar) eru á vegum Jarðvísindastofnunar Háskólans.  

2.2 Þörungasvif 

2.2.1 Tegundasamsetning 

Sýni fyrir greiningu og talningu á sviflægum þörungum voru tekin með 10 lítra 

vatnssýnataka á stöð 2 og 4 (tafla 1). Tekið var 10 l sýni á hverju dýpi og af því hirtir 3 l 

sem voru varðveittir ósíaðir til tegundagreiningar og talningar. Öll sýnin voru varðveitt 

á staðnum með því að bæta út í þau 4 ml af 10% Lugol lausn.  

 

Tegundagreining og talning á þörungasýnunum fór fram hjá Bio-limno Research & 

Consulting Inc., í Halifax, Kanada. Við úrvinnslu sýna var beitt hefðbundnum 

greiningaraðferðum með Utermö hl útfellingu á hlutsýnum og smásjárskoðun (inverted, 

phase contrast Zeiss Axiovert 40 CFL microscope). Þörungaeiningar (stakar frumur, 

þræðir og sambýli) voru taldar á sniðum völdum á tilviljanakenndan hátt. Að lágmarki 

400 þörungaeiningar voru taldar í hverju sýni og langflestar við 500-falda stækkun. 

Votvigt var reiknuð út frá mældum fjölda og mati á rúmmáli (specific biovolume) 

samkvæmt rúmfræðilegri lögun (Rott 1981) og eðlisþyngdinni 1,0. Rúmmál hverrar 

tegundar var metið út frá meðalstærð á 10ï15 einstaklingum. Rúmmál sambýlistegunda 

var byggt á fjölda einstaklinga í sambýli. Allir útreikningar á þéttleika og þyngd voru 

gerðar samkvæmt tölvuforriti Hamiltons (Hamilton 1990). 

 

Upplýsingar um heimildir sem Bio-limno Research & Consulting Inc. notaði við 

tegundagreiningu þörunganna eru að finna í skýrslu Náttúrufræðistofunnar frá 2007 

(Hilmar J. Malmquist o.fl. 2008). 

2.2.2 Blaðgrænaïa 

Mælingar á magni blaðgrænuïa veita vísbendingar um magn frumframleiðenda 

(þörungasvif) og endurspegla jafnframt næringarefnaástand í vatninu og fæðuframboð 

fyrir dýrasvif sem murtan étur í umtalsverðum mæli.  

 

Sýni til mælinga á magni blaðgrænuïa voru tekin með 10 l vatnssýnataka á öllum fimm 

stöðvunum (tafla 1) og eins lítra hlutsýni hirt til mælinga. Sýnin voru höfð í kæli (~ 5º 

C) í 5ï7 klst., þá síuð á Whatman GF/C síupappír (Cat No 1822 047), síupappírinn 

frystur og blaðgrænan mæld síðar. Til að leysa blaðgrænuna úr sýninu var síupappírinn 

lagður í 96% etanól og hafður í myrkri í kæliskáp í 24 klst. Blaðgrænaïa var mæld við 

bylgjulengdina 665 nm með ljósgleypnimæli (HACH, DR 5000) á Veiðimálastofnun. 

 

Heildarmagn blaðgrænuïa (Blaðgrænaïa, µg/l) var reiknað samkvæmt jöfnunni 

 

Blaðgrænaïa (µg/l) = (Abs.(665ï750nm)*L*10
3
)/83,4*V 

 

þar sem Abs. (665ï750 nm) er ljósgleypni við 665 nm að frádreginni ljósgleypni við 750 

nm, L er rúmmál (ml) leysnivökva (etanóls) á síupappír, 83,4 er ljósgleypnistuðull fyrir 

etanól og V er rúmmál (l) sýnisins sem síað var (sjá Søndergaard og Riemann 1979, bls. 

171).  

2.3 Dýrasvif  

Sýni fyrir greiningu og talningu á dýrasvifi voru tekin með 10 lítra vatnssýnataka á 

stöðvum nr. 1ï4 (tafla 1). Af hverju sýni voru hirtir 9 lítrar og þeir síaðir í gegnum 45 

µm sigti og það sem eftir sat í sigtinu hirt til tegundagreiningar og talningar. Sýnin voru 

varðveitt á staðnum með því að bæta 0,2ï0,5 ml af 10% Lugol lausn úti í þau. 

 

Svifdýrasýnin voru skoðuð í kvörðuðu íláti undir víðsjá af gerðinni Olympus SZX12 

við 7ï90-falda stækkun. Við fíngreiningar (100ï400-falda stækkun) var notuð smásjá af 

gerðinni Olympus CX 41. Krabbadýr voru talin og greind til tegunda og ættkvísla. 

Fjöldi krabbadýra í sýnunum var að jafnaði lítill og því voru allir einstaklingar greindir. 

Stuðst var við ýmsa greiningarlykla en aðallega hefti í ritröðinni Guides to the 

Identification of the Microinvertebrates of the Continental Waters of the World (Benzie 

2005) og Fauna Iberica, Vol. 7 (Alonso 1996). 

 

2.4 Murta 

Murtan er langalgengasta bleikjuafbrigðið í Þingvallavatni og gegnir lykilhlutverki í 

svifvistinni (Sigurður S. Snorrason o.fl. 1992, 2002). Fylgst hefur verið með 

murtustofninum árlega síðan 1983, lengst af í samvinnu milli Líffræðistofnunar 

Háskólans og Náttúrufræðistofu Kópavogs (Sigurður S. Snorrason o.fl. 1984, 1992, 

1994, 2002). Aðferðafræði þessarar samvinnu er lögð til grundvallar vöktuninni sem hér 

um ræðir (sjá einnig Hilmar J. Malmquist o.fl. 2008 og Ingi Rúnar Jónsson o.fl. 2009). 

 

Sýnishorn er tekið úr murtustofninum með netveiði um mánaðamótin septemberï

október þegar murtan gengur á grunn til hrygningar. Lengst af hefur verið veitt í eitt 

margmöskva lagnet, alls 90 m
2
 (30 m á lengd x 3 m á hæð), með fimm 

möskvastærðunum 10, 12,5, 15,5, 19 og 24 mm (legg í legg), þar sem hver 

möskvastærð spannar 18 m
2
 (6 m á lengd  x 3 m á hæð). Árið 2007 voru netin 

endurnýjuð og breytt um veiðiátak. Hætt var við að nota minnstu möskvastærðina og 

veitt með 12,5, 15,5, 19 og 24 mm möskvum. Jafnframt voru nýju netin grynnri en þau 

eldri, þ.e. 1,5 m á hæð og lengdarbil hvers möskva 10ï15 m. Veiðiátakið árið 2007 var 

90 m
2
 (4 net x 15 m x 1,5 m) en árin 2008 og 2009 var það 60 m

2 
(4 net x 10 m x 1,5 

m).  

 

Í murtuveiðinni hefur verið lagt út af Svínanesi í landi Mjóaness (mynd 1) á 2ï5 m dýpi 

og veitt yfir nótt í u.þ.b. 12 klst. 

 

Afli í net er skráður m.t.t. fiskitegunda (bleikja, urriði) og fjölda einstaklinga eftir 

bleikjuafbrigðum (murta, dverg-, kuðunga- og sílableikja). Fjöldi einstaklinga er 

jafnframt skráður eftir möskvastærð. Aflaskráningin býður upp á að reikna út grófan 

metil á hlutfallslega stofnstærð, þ.e. afla á sóknareiningu (catch per unit effort, cpue: 

fjöldi fiska/netfermetra/veiðiklst.). Eftirfarandi atriði eru einnig skráð og mæld á 

murtuúrtaki (um 100 fiskar úr hverri möskvastærð) sem valið er að handahófi: lengd 

(klauflengd, mælt að næsta 0,5 cm frá snoppu í miðja sporðsýlingu), votvigt (óslægður 

fiskur mældur að næsta 1,0 g), kyn, kynþroski og aldur (lestur árhringja í kvörnum). 

Fiskar sem eru umfram þetta úrtak eru lengdarmældir og vegnir. 

3. Niðurstöður og umræður 

3.1 Eðlis- og efnaþættir 

Vatnshiti mældist 4,3ï10,9º C yfir allt tímabilið úti í vatninu og var að meðaltali 7,91° 

C (± 0,208, n = 85). Vatnshiti var jafnan áþekkur á öllum þremur stöðvunum úti í 

vatninu á hverjum mælidegi fyrir sig (mynd 2a) og einnig var gott samræmi við 

vatnshita á stöðvum nr. 4 og 5 (töflur 2aïd).  

 

Hlýjast mældist vatnið þann 18. maí, að meðaltali 4,7° C (± 0,10, n = 14), en kaldast 

þann 27. ágúst, að meðaltali 9,2° C (± 0,07, n = 31). Þann 7. júlí var vatnshitinn að 

meðaltali 9,0° C (± 0,33, n = 23) og í október var hann að meðaltali 6,8° C (± 0,02, n = 

17). 

 

Eins og mælst hefur á undanförnum tveimur árum var vatnið ívið kaldara um vorið í 

syðri hlutanum, en svo snerist þetta við um haustið. Þessi munur var þó afskaplega lítill, 

um 0,2° C og aðeins tölfræðilega marktækur í október (fervikagreining, F2,14 = 45,04, r
2
 

= 0,74, p<0,001). Þetta munstur stafar líklega af áhrifum af innstreymi kalds lindavatns í 

norðurhluta vatnsins.  

 

Vísbendingar voru um hitaskil í vatninu á um 15 m dýpi í júlí (sbr. stöð nr. 1, mynd 2a 

og tafla 2b), en skilin voru mjög veik, þ.e. um 2° C fall á um 5 m kafla (12ï17 m dýpi). 

Þessi hitaskil komu fram einvörðungu á stöð nr. 1 en vegna bilunar í hitanemanum var 

því miður ekki hægt að staðreyna hitaskilin á stöðvum nr. 2 og 3. Að öðru leyti lítur út 

fyrir að vatnið hafi verið vel blandað frá yfirborði og niður á botn meira eða minna allt 

árið. 

 

Sýrustig mældist pH 7,17ï8,97 úti í vatninu yfir allt tímabilið og að meðaltali 7,93 pH 

(± 0,041, n = 94). Ekki kom fram neinn munur sem orð er á gerandi í sýrustigi milli 

stöðva á viðkomandi mælidegi. Á öllum stöðvunum þremur var sýrustig hvað hæst í júlí 

og lægst í ágúst (F3,94 = 42,25, r
2
 = 0,57, p<0,001). Ekki bar á neinni lagskiptingu í 

sýrustigi (mynd 2b).  

 

Styrkur uppleysts súrefnis var á heildina litið hár úti í vatninu og mældist 11,5ï15,1 

mg/l og að meðaltali 12,3 mg/l (± 0,08, n = 54). Súrefnismettunin var á bilinu 99ï132% 

og að meðaltali 107% (± 0,7), sem er mikil mettun. Ekki bar á neinni lagskiptingu m.t.t. 

súrefnisstyrks eða súrefnsimettunar (myndir 2c og d).  

 

Rafleiðni var svipuð á öllum stöðvunum þremur út í vatninu og var á bilinu 70ï78 

µS/cm yfir allt tímabilið og var að meðaltali 75 µS/cm (± 0,2). Rafleiðnin breyttist 

nánast ekki neitt m.t.t. dýpis (mynd 2e).  

Mynd 2a. Vatnshiti (º C) á stöðvum 1, 2 og 3 í Þingvallavatni árið 2009. Mælingar á stöðvum 2 

og 3 féllu niður 7. júlí vegna bilunar í nema. 


















































